
उत्तराखंड-हिमाचल सीमा पर टोंस नदी पर बनेगा 232.6 मीटर ऊंचा बांध; सिंचाई, जलविद्युत और यमुना के पर्यावरणीय प्रवाह में मदद का दावा 

{नवांशहर में टेनिस बॉल 
क्रिकेट के सेमीफाइनल और 
फाइनल मुकाबले आयोजित

जगदीश लाल | नवांशहर
समर न्यूज़

 
शहीद भगत सिंह नगर में ‘खेडां 
वतन पंजाब दियां-2026’ के 
तहत बंगा ब्लॉक की ब्लॉक स्तरीय 
खेल प्रतियोगिताओं का अंतिम दिन 
उत्साहपूर्ण माहौल में संपन्न हुआ। 
विभिन्न खेल मुकाबलों में खिलाड़ियों 
ने पूरे जोश और खेल भावना के 
साथ भाग लिया।
  नवांशहर में टेनिस बॉल क्रिकेट के 
सेमीफाइनल और फाइनल मुकाबले 
करवाए गए। इस दौरान हलका 
इंचार्ज जसप्रीत सिंह रोबी कंग, 

जिला प्लानिंग बोर्ड के चेयरमैन 
संजीव चेची और इम्प्रूवमेंट ट्रस्ट के 
चेयरमैन सतनाम सिंह जलवाहा ने 
खिलाड़ियों का उत्साहवर्धन किया। 
बंगा ब्लॉक में जल संसाधन प्रबंधन 
एवं विकास निगम पंजाब के वाइस 
चेयरमैन कुलजीत सिंह सरहाल 
मुख्य अतिथि के रूप में पहुंचे और 
खिलाड़ियों को सम्मानित किया। 
उन्होंने कहा कि खेल युवाओं को 
नशे से दूर रखने, अनुशासन बढ़ाने 
और स्वस्थ समाज के निर्माण में 
अहम भूमिका निभाते हैं। 
  भाई संगत सिंह कॉलेज की 
प्रिंसिपल इंदू रत्ती ने भी खिलाड़ियों 
का हौसला बढ़ाया और आयोजन से 
जुड़े अधिकारियों, कोचों तथा रेफरी 
का धन्यवाद किया।

{नवांशहर में टेनिस बॉल 
क्रिकेट के सेमीफाइनल और 
फाइनल मुकाबले आयोजित

करुणा मित्तल |  पंचकूला
समर न्यूज़

 
आदर्श रामलीला ड्रामेटिक क्लब 
की ओर से आज रामलीला मंचन 
से पहले 46वां ध्वजारोहण समारोह 
श्रद्धा और विधि-विधान के साथ 
आयोजित किया गया। पूजा-अर्चना 
और मंत्रोच्चारण के बीच ध्वजारोहण 
कर आगामी रामलीला के सफल 
आयोजन की कामना की गई। 
इस अवसर पर क्लब के चेयरमैन 
मुंशी लाल अरोड़ा, प्रेसिडेंट रमेश 
चड्ढा, महासचिव अमित गोयल, 

निदेशक पवन शर्मा और सीनियर 
वाइस प्रेसिडेंट प्रदीप कांसल सहित 
क्लब के अन्य पदाधिकारी मौजूद रहे। 
क्लब की ओर से बताया गया कि 
इस बार रामलीला का मंचन 9 
अक्टूबर से शुरू होगा और दर्शकों 
के लिए इसे पहले से भी ज्यादा भव्य 
और खास बनाने की तैयारी की गई 
है। इस बार मंच पर दर्शकों को टीवी 
सीरियल जैसी फीलिंग देने का प्रयास 
किया जाएगा। 
  आधुनिक तकनीक, बेहतर मंच 
सज्जा और भव्य प्रस्तुतियों के जरिए 
रामलीला को नया रूप देने की तैयारी 
है। हर वर्ष की तरह इस बार भी सेक्टर-
5 के शालीमार ग्राउंड में रामलीला का 
भव्य मंचन किया जाएगा।

{गुरबाणी कीर्तन और कथा-
विचार से संगत को सिख 
इतिहास व गुरु साहिब की 
शिक्षाओं से जोड़ा

जगदीश लाल | नवांशहर
समर न्यूज़

 
धन-धन श्री गुरु ग्रंथ साहिब जी के 
प्रथम प्रकाश पर्व को समर्पित गुरमत 
समागम गुरुद्वारा सिंह सभा, बस स्टैंड 
राहों में बड़ी श्रद्धा और उत्साह के 
साथ आयोजित किया गया। समागम 
धन-धन श्री गुरु नानक देव जी सेवक 
जत्था, गुरुद्वारा प्रबंधक कमेटी और 
संगत के सहयोग से करवाया गया।
  समागम के दौरान श्री अखंड 
पाठ साहिब के भोग के बाद विशेष 
धार्मिक दीवान सजाया गया। इसमें 
हजूरी रागी भाई जोगिंदर सिंह राहों 
वाले, कथावाचक भाई सरबजीत 
सिंह तथा कीर्तनी जत्था भाई मेहताब 
सिंह जालंधर वालों ने गुरबाणी कीर्तन 
और कथा-विचार के माध्यम से संगत 
को गुरु साहिब की पवित्र बाणी और 
सिख इतिहास से जोड़ा। इस अवसर 

पर गुरुद्वारा साहिब को रंग-बिरंगे फूलों 
से आकर्षक ढंग से सजाया गया था। 
वक्ताओं ने कहा कि श्री गुरु ग्रंथ 
साहिब जी की पवित्र गुरबाणी सिख 
जीवन का मूल आधार है और वर्तमान 
समय में गुरबाणी की शिक्षाओं को 
जीवन में अपनाना बेहद जरूरी है।
   समागम में मास्टर दिलबाग सिंह, 
मलकीत सिंह काहले, हेमंत रणदेव 
बॉबी, पृथुजीत सिंह राहों, राजिंदर 
सिंह राहों, बल्ली भंगल, सुरिंदर सिंह, 
मनजीत सिंह, रघवीर सिंह, ओंकार 
सिंह, दलजीत सिंह, जसवीर सिंह 
टिंडेल, कुलदीप सिंह राहों, मुकेश 
कुमार चोपड़ा, बलजीत सिंह, सतपाल 
सिंह, भाई हरविंदर सिंह और कुलबीर 
सिंह ग्रेवाल सहित बड़ी संख्या में संगत 
उपस्थित रही।

बंगा ब्लॉक की खेल प्रतियोगिताओं 
का समापन, खिलाड़ियों में दिखा जोश

आदर्श रामलीला ड्रामेटिक क्लब 
का 46वां ध्वजारोहण आयोजित

गुरुद्वारा सिंह सभा में श्री गुरु ग्रंथ साहिब 
जी के प्रथम प्रकाश पर्व पर गुरमत समागम

{अमेरिकी सुप्रीम कोर्ट का 7-2 
फैसला; नवंबर के मध्यावधि 
चुनाव से पहले नई व्यवस्था लागू 
करने की कोशिश को झटका

एजेंसी। वाशिंगटन
 

अमेरिकी सुप्रीम कोर्ट ने डाक से 
मतदान के नियम सख्त करने संबंधी 
राष्ट्रपति डोनाल्ड ट्रम्प के आदेश 
को लागू करने का रास्ता साफ करने 
से इनकार कर दिया है। अदालत ने 
7-2 के फैसले में निचली अदालत 
की उस रोक को बरकरार रखा, 
जिसने ट्रम्प के आदेश पर अमल 
रोक दिया था। मामला नवंबर में होने 
वाले मध्यावधि चुनाव से जुड़ा है।
   ट्रम्प ने मार्च में डाक मतदान 
में कथित गड़बड़ियां रोकने के 
उद्देश्य से नए नियम लागू करने 
का आदेश दिया था। इसके तहत 
राज्यों से डाक से मतदान करने 
वाले लोगों की जानकारी अमेरिकी 
डाक सेवा को देने की व्यवस्था 
प्रस्तावित थी। इसका उद्देश्य यह 
जांचना था कि भेजे गए मतपत्र 
संबंधित मतदाता की पहचान और 

निर्धारित रिकॉर्ड से मेल खाते हैं या 
नहीं। प्रस्तावित व्यवस्था में पहचान 
संबंधी जानकारी में मेल नहीं होने 
या मतदाता का नाम तय सूची 
में नहीं मिलने पर डाक सेवा को 
संबंधित मतपत्र रोकने का अधिकार 
मिल जाता। कई राज्यों और मतदान 
अधिकार संगठनों ने इसका विरोध 
किया। उनका कहना था कि नई 
प्रक्रिया से मतदाताओं के लिए 
मतदान मुश्किल हो सकता है और 
वैध मतपत्रों में भी देरी या रुकावट 
पैदा हो सकती है।

{समय को माना अहम मुद्दा: 
सुप्रीम कोर्ट में मामले की सुनवाई 
के दौरान यह भी सवाल महत्वपूर्ण 
रहा कि नवंबर के चुनाव से पहले 
नई व्यवस्था लागू करने के लिए 
पर्याप्त समय है या नहीं। न्यायमूर्ति 
ब्रेट कावानॉ ने संकेत दिया कि ऐसी 
व्यवस्था भविष्य के चुनावों में लागू 
की जा सकती है, लेकिन मौजूदा 
चुनाव से ठीक पहले नियम बदलना 
चुनाव अधिकारियों के लिए मुश्किल 
होगा। ट्रम्प लंबे समय से डाक 
मतदान पर सवाल उठाते रहे हैं।

ट्रम्प के डाक वोट नियमों पर रोक कायम

एजेंसी। जेनेवा
 

विश्व शतरंज चैंपियनशिप के इतिहास में पहली बार 
सबसे कम उम्र के दो खिलाड़ी खिताब के लिए आमने-
सामने होंगे। मौजूदा विश्व चैंपियन भारत के डी गुकेश 
और उज्बेकिस्तान के जावोखिर सिंदारोव के बीच 
मुकाबला 22 नवंबर से 12 दिसंबर तक स्विट्जरलैंड 
के जेनेवा में खेला जाएगा। गुकेश मई में 20 वर्ष के 
हुए हैं, जबकि सिंदारोव की उम्र 19 वर्ष है। अंतरराष्ट्रीय 
शतरंज महासंघ ने प्रतियोगिता का कार्यक्रम जारी कर 
दिया है। चैंपियनशिप का आयोजन जेनेवा के कोलोग्नी 
स्थित फाउंडेशन मार्टिन बोडमर में होगा। 22 नवंबर को 
मीडिया दिवस और उद्घाटन समारोह होगा। इसके बाद 
24 नवंबर से क्लासिकल मुकाबलों की शुरुआत होगी। 
निर्धारित कार्यक्रम के अनुसार अंतिम क्लासिकल गेम 11 
दिसंबर को खेला जाएगा।
  यदि क्लासिकल मुकाबलों के बाद दोनों खिलाड़ी 
बराबरी पर रहते हैं, तो 12 दिसंबर को टाईब्रेक मुकाबले 
खेले जाएंगे। गुकेश मौजूदा विश्व चैंपियन के तौर पर 
अपने खिताब का बचाव करेंगे, जबकि सिंदारोव चैलेंजर 
के रूप में उतरेंगे। दोनों खिलाड़ियों के युवा होने के कारण 
इस मुकाबले को शतरंज की अगली पीढ़ी के लिए बेहद 
अहम माना जा रहा है।

सबसे युवा खिलाड़ियों 
में विश्व चैंपियनशिप

एजेंसी। मुुंबई
 

सुप्रीम कोर्ट ने चेक बाउंस मामले में अभिनेता राजपाल 
यादव को दो करोड़ रुपये जमा करने के लिए आखिरी 
बार दो सप्ताह का समय दिया है। यह राशि सुप्रीम कोर्ट 
की रजिस्ट्री में जमा करनी होगी। अदालत ने अभिनेता 
को अपना पासपोर्ट भी सरेंडर करने का निर्देश दिया। 
मुख्य न्यायाधीश सूर्यकांत की अध्यक्षता वाली पीठ ने 
राजपाल यादव के पिछले रवैये को देखते हुए उनके 
आश्वासनों पर भरोसा करने में कठिनाई जताई। 
   सुनवाई के दौरान सीजेआई ने कहा कि राजपाल यादव 
अभिनय में माहिर हैं और अदालत में भी उनका रवैया 
उसी तरह का दिखाई देता है। पीठ ने हालांकि अगली 
सुनवाई तक उन्हें गिरफ्तारी से मिली अंतरिम राहत जारी 
रखी। मामले की अगली सुनवाई पांच अक्टूबर को होगी। 
   कर्ज से जुड़ा मामला: यह मामला वर्ष 2010 में 
उनकी फिल्म ‘अता पता लापता’ के निर्माण के लिए 
लिए गए कर्ज से संबंधित है। भुगतान और समझौते से 
जुड़े निर्देशों का पालन नहीं होने के कारण मामला लंबे 
समय से अदालतों में चल रहा है। पिछले तीन वर्षों 
में दिल्ली हाईकोर्ट और सुप्रीम कोर्ट में कई सुनवाई 
हुईं, जबकि निचली अदालत में भी मामला करीब 
छह साल चला।

राजपाल यादव को आखिरी 
मौका, चेक बाउंस मामले में दो 
करोड़ जमा करने का आदेश

{छात्रों ने तस्वीर फाड़ी, उसी 
जगह जमात के पूर्व प्रमुख 
गुलाम आजम की तस्वीर लगाई

एजेंसी। ढाका
 

बांग्लादेश की ढाका यूनिवर्सिटी में 
पाकिस्तान के संस्थापक मोहम्मद 
अली जिन्ना की तस्वीरों को लेकर 
विवाद खड़ा हो गया। यूनिवर्सिटी के 
केंद्रीय छात्र संघ के नए आर्काइव में 
जिन्ना की तीन तस्वीरें लगाए जाने का 
कुछ छात्र संगठनों ने विरोध किया। 
   सोमवार को एक छात्र ने इनमें से 
एक तस्वीर फाड़कर हटा दी। इसके 
बाद छात्र फेडरेशन के एक नेता ने 
उसी स्थान पर जमात-ए-इस्लामी के 
पूर्व प्रमुख गुलाम आजम की तस्वीर 
लगा दी, जिससे विवाद और बढ़ गया।
  केंद्रीय छात्र संघ के नए आर्काइव 
का उद्घाटन रविवार को किया गया 
था। इसमें 1905 से 1971 तक 
ढाका यूनिवर्सिटी और तत्कालीन पूर्वी 
बंगाल से जुड़े इतिहास की सामग्री 

प्रदर्शित की गई है। जिन्ना की तस्वीरों 
में 1948 की वह तस्वीर भी शामिल 
थी, जिसमें उन्होंने ढाका के तत्कालीन  
रेसकोर्स मैदान में उर्दू को पाकिस्तान 
की एकमात्र राजभाषा बनाने की बात 
कही थी। इसके अलावा 1940 के 
मुस्लिम लीग के लाहौर अधिवेशन 
और 1970 के चुनाव से जुड़ी 
सामग्री भी रखी गई थी। छात्र संघ के 
पदाधिकारियों ने कहा कि तस्वीरें जिन्ना 
के सम्मान में नहीं, बल्कि ऐतिहासिक 
घटनाओं को दर्ज करने के उद्देश्य से 
लगाई गई थीं।

विवाद : ढाका यूनिवर्सिटी में 
छात्रों ने जिन्ना की तस्वीरें फाड़ीं

एजेंसी। नई दिल्ली
 

केंद्रीय गृह एवं सहकारिता मंत्री 
अमित शाह और केंद्रीय जल 
शक्ति मंत्री सीआर पाटिल की 
मौजूदगी में मंगलवार को किशाऊ 
बहुउद्देशीय परियोजना से जुड़े 
महत्वपूर्ण समझौते पर छह राज्यों ने  
हस्ताक्षर किए। 
   उत्तर प्रदेश के मुख्यमंत्री 
योगी आदित्यनाथ, उत्तराखंड 
के मुख्यमंत्री पुष्कर सिंह धामी, 
हिमाचल प्रदेश के मुख्यमंत्री 
सुखविंदर सिंह सुक्खू, राजस्थान 
के मुख्यमंत्री भजन लाल शर्मा, 
दिल्ली की मुख्यमंत्री रेखा गुप्ता और 
हरियाणा के मुख्यमंत्री नायब सिंह 
सैनी ने समझौते पर हस्ताक्षर किए। 
इस अवसर पर अमित शाह ने इसे 

ऐतिहासिक समझौता बताते हुए कहा 
कि परियोजना से हिमाचल प्रदेश, 
उत्तराखंड, उत्तर प्रदेश, हरियाणा, 
राजस्थान और दिल्ली को अलग-
अलग रूप में लाभ मिलेगा। उन्होंने 
कहा कि छह राज्यों का एक मंच 
पर सहमत होना महत्वपूर्ण उपलब्धि 
है और केंद्र सरकार परियोजना को 
जल्द पूरा करने के लिए प्रतिबद्ध है।
    शाह के अनुसार, प्रधानमंत्री 
नरेंद्र मोदी के नेतृत्व में लंबे समय 
से लंबित अंतरराज्यीय जल विवादों 
को सुलझाने की दिशा में लगातार 
काम किया गया है। उन्होंने लखवार, 
शाहपुर कंडी, रेणुकाजी, केन-
बेतवा, पार्वती-कालीसिंध-चंबल 
सहित कई परियोजनाओं और 
जल बंटवारे से जुड़े समझौतों का 
जिक्र करते हुए कहा कि किशाऊ 

परियोजना पर सहमति इसी प्रक्रिया 
की अगली कड़ी है। किशाऊ 
बहुउद्देशीय परियोजना को केंद्र 
सरकार ने राष्ट्रीय परियोजना घोषित 
किया है। 
   शाह ने बताया कि परियोजना 
की लगभग 90 प्रतिशत लागत केंद्र 
सरकार वहन करेगी, जबकि शेष 

10 प्रतिशत राशि भागीदार राज्य 
1994 के समझौते के अनुसार देंगे। 
उत्तराखंड की वित्तीय चिंताओं पर 
केंद्र की ओर से सहयोग का भरोसा 
भी दिया गया है। 
   परियोजना के तहत उत्तराखंड और 
हिमाचल प्रदेश की सीमा पर बहने 
वाली टोंस नदी पर 232.6 मीटर 

ऊंचा कंक्रीट ग्रेविटी बांध बनाया 
जाएगा। इसकी जल भंडारण क्षमता 
करीब 1,562 मिलियन क्यूबिक 
मीटर होगी। सरकार के अनुसार, 
इससे लगभग 97 हजार हेक्टेयर 
भूमि को सिंचाई सुविधा मिलेगी 
और करीब 1,476 मिलियन यूनिट 
स्वच्छ जलविद्युत उत्पादन की क्षमता 

विकसित होगी। अमित शाह ने कहा 
कि परियोजना से दिल्ली और यमुना 
नदी को भी बड़ा लाभ होगा। उनके 
अनुसार, यमुना जल बंटवारे के 
समय नदी के पर्यावरणीय प्रवाह को 
पर्याप्त महत्व नहीं मिला था। किशाऊ 
परियोजना से अतिरिक्त जल उपलब्ध 
होने पर यमुना के प्रवाह और पर्यावरण 
संरक्षण में मदद मिल सकती है।
   उन्होंने कहा कि यमुना की सफाई 
गंगा की स्वच्छता से भी जुड़ी 
है और केंद्र तथा संबंधित राज्य 
मिलकर इस दिशा में काम कर रहे 
हैं। शाह ने इसे “टीम इंडिया” की 
भावना का उदाहरण बताते हुए कहा 
कि परियोजना से भविष्य में पेयजल, 
सिंचाई, औद्योगिक उपयोग और 
पर्यावरण संरक्षण के क्षेत्र में व्यापक 
लाभ मिलने की उम्मीद है।

किशाऊ परियोजना पर छह राज्यों की सहमति समझौते पर 
मुख्यमंत्रियों ने किए हस्ताक्षर, 232.6 मीटर ऊंचा बांध बनेगा 

{चीरबासा के खतरनाक हिस्से 
में 200-200 यात्रियों को 
भेजा जा रहा आगे; बिहार के 
15 जिलों में करीब 50 लाख 
लोग बाढ़ से प्रभावित 
       एजेंसी। देहरादून

 
केदारनाथ धाम की पैदल यात्रा 
प्रभावित मार्ग की मरम्मत और 
सुरक्षा व्यवस्था के बाद फिर शुरू 
कर दी गई है। चीरबासा के पास 
क्षतिग्रस्त रास्ते से यात्रियों को 
समूहों में आगे भेजा जा रहा है। 
सुरक्षा के मद्देनजर करीब 100 
मीटर के संवेदनशील हिस्से में 
बिना हेलमेट किसी यात्री को आगे 
जाने की अनुमति नहीं दी जा रही 
है। इस क्षेत्र में भूस्खलन और ऊपर 
से पत्थर गिरने का खतरा बना 
हुआ है। हाल में चीरबासा के पास 
भूस्खलन के कारण यात्रा प्रभावित 
हुई थी और बड़ी संख्या में यात्रियों 
को सुरक्षित निकाला गया था। 

अधिकारियों ने यात्रियों से मौसम 
और मार्ग की स्थिति को देखते हुए 
सावधानी बरतने की अपील की है। 
 बिहार में बाढ़ का असर:  
बिहार में बाढ़ की स्थिति गंभीर बनी 
हुई है। 15 जिलों में करीब 49.72 
लाख लोग प्रभावित हुए हैं। गंगा, 
कोसी, बूढ़ी गंडक, बागमती और 
घाघरा समेत कई नदियां अलग-

अलग स्थानों पर खतरे के निशान 
से ऊपर बह रही हैं। राज्य सरकार 
ने बाढ़ प्रभावित 8.27 लाख 
परिवारों के खातों में 579.23 
करोड़ रुपये की राहत राशि भेजी है। 
प्रत्येक परिवार को सात हजार रुपये 
दिए गए हैं। राहत और बचाव के 
लिए सामुदायिक रसोई, शिविर तथा 
आपदा राहत बलों की टीमें तैनात हैं। 

कई राज्यों में बारिश का 
अलर्ट: मौसम विभाग ने उत्तर 
प्रदेश, राजस्थान, बिहार, हिमाचल 
प्रदेश, हरियाणा और पंजाब समेत 
कई राज्यों में बारिश और गरज-
चमक का अलर्ट जारी किया है। 
उत्तर प्रदेश में कई जिलों में तेज 
बारिश और हवाओं की चेतावनी है, 
जबकि राजस्थान में भी अगले कुछ 
दिनों तक बारिश का दौर जारी रहने 
का अनुमान है। हिमाचल प्रदेश 
के कई हिस्सों में हल्की से मध्यम 
बारिश हो सकती है। हरियाणा 
और पंजाब में भी कई स्थानों पर 
बारिश की संभावना जताई गई है। 
 मानसून की विदाई जल्द:  
भारत मौसम विज्ञान विभाग के 
अनुसार, दक्षिण-पश्चिम मानसून 
की वापसी की प्रक्रिया इसी सप्ताह 
के अंत में पश्चिमी राजस्थान से 
शुरू हो सकती है। हालांकि, इसके 
बावजूद कई राज्यों में बारिश का 
दौर जारी रहने की संभावना है।

केदारनाथ यात्रा फिर शुरू, बिना हेलमेट 
एंट्री नहीं, 6500 श्रद्धालु सुरक्षित निकाले

अशवनी पाहवा | लुधियाना
समर न्यूज़

 
शहर में मिलावटी और असुरक्षित 
खाद्य पदार्थों के खिलाफ खाद्य सुरक्षा 
विभाग ने जांच अभियान तेज कर 
दिया है। डिप्टी कमिश्नर हिमांशु 
जैन के निर्देश पर टीम ने मंगलवार 
को सब्जी मंडियों, खाद्य दुकानों, 
कन्फेक्शनरी इकाइयों और अन्य 
प्रतिष्ठानों की जांच की। 
  इस दौरान बहादुरके रोड स्थित 
सब्जी मंडी में करीब 35 किलो 
पनीर संदिग्ध पाए जाने पर मौके 
पर ही नष्ट करवा दिया गया। खाद्य 
सुरक्षा टीम ने अभियान के दौरान 
पपीते का एक सैंपल लिया और 
जांच के लिए अधिकृत प्रयोगशाला 
भेजा। इसके अलावा हीरो बेकरी 
चौक और अब्दुल्ला बस्ती स्थित 

खाद्य प्रतिष्ठानों से तैयार चिकन 
और पैटीज के सैंपल भी लिए गए। 
बहादुरके रोड सब्जी मंडी से पनीर 
के दो सैंपल जांच के लिए भेजे गए 
हैं। जिला स्वास्थ्य अधिकारी डॉ. 
आशीष चावला ने कहा कि लोगों 
को सुरक्षित खाद्य पदार्थ उपलब्ध 
करवाना विभाग की प्राथमिकता है। 
खाद्य पदार्थों की गुणवत्ता से किसी 
भी तरह का समझौता नहीं किया 
जाएगा। उन्होंने कहा कि सैंपलों 

की प्रयोगशाला रिपोर्ट में यदि खाद्य 
पदार्थ निर्धारित मानकों पर खरे नहीं 
उतरते हैं तो संबंधित कारोबारियों 
के खिलाफ खाद्य सुरक्षा एवं मानक 
अधिनियम-2006 के तहत कानूनी 
कार्रवाई की जाएगी।   
   उन्होंने खाद्य कारोबारियों को 
प्रतिष्ठानों में साफ-सफाई रखने, 
खाद्य पदार्थों के उचित भंडारण और 
हैंडलिग तथा एफएसएसएआई के 
मानकों का पालन करने के निर्देश 

दिए। वहीं, लोगों से भी साफ-सुथरे 
और विश्वसनीय प्रतिष्ठानों से खाद्य 
पदार्थ खरीदने की अपील की गई।
   स्वास्थ्य विभाग ने बरसात के 
मौसम में कटे, सड़े-गले और बासी 
फल-सब्जियों के इस्तेमाल से 
बचने की सलाह दी है। विभाग की 
फूड सेफ्टी ऑन व्हील्स टीम भी 
जागरूकता और खाद्य पदार्थों की 
प्राथमिक जांच के लिए विभिन्न क्षेत्रों 
में गतिविधियां जारी रखेगी।

खाद्य सुरक्षा टीम की छापेमारी, 35 किलो पनीर करवाया नष्ट {बोले- अमेरिका ने तेल आपूर्ति 
जारी रखी, मदद नहीं करने वाले 
देशों से वसूली जाएगी रकम

एजेंसी। वाशिंगटन
 

अमेरिकी राष्ट्रपति डोनाल्ड ट्रम्प ने 
कहा है कि होर्मुज जलडमरूमध्य 
की सुरक्षा का खर्च उन देशों को 
उठाना चाहिए, जिन्हें इस मार्ग से 
तेल की आवाजाही जारी रहने का 
फायदा मिल रहा है। उन्होंने आरोप 
लगाया कि ईरान के साथ मौजूदा 
संघर्ष के दौरान कई देशों ने अमेरिका 
की कोई मदद नहीं की। ट्रम्प ने कहा 
कि संघर्ष खत्म होने के बाद इन 
देशों से अमेरिका को भुगतान कराया 
जाना चाहिए।
   ट्रम्प इससे पहले होर्मुज की सुरक्षा 
के लिए करीब सात देशों से मदद 
मांग चुके हैं। उन्होंने इन देशों से 
जलडमरूमध्य की निगरानी और 
जहाजों की सुरक्षा में सहयोग के 

लिए युद्धपोत भेजने को कहा था। 
मार्च में उन्होंने चीन, फ्रांस, जापान, 
दक्षिण कोरिया और ब्रिटेन समेत कई 
देशों से सहयोग की उम्मीद जताई 
थी। हालांकि, इस पहल पर व्यापक 
अंतरराष्ट्रीय समर्थन नहीं मिला।
   होर्मुज जलडमरूमध्य फारस की 
खाड़ी को अरब सागर से जोड़ने 
वाला महत्वपूर्ण समुद्री मार्ग है। यहां 
से दुनिया के बड़े हिस्से की तेल 

और गैस आपूर्ति गुजरती है। मौजूदा 
संघर्ष के कारण इस मार्ग पर जहाजों 
की आवाजाही में भारी कमी आई 
है। हालिया आंकड़ों के मुताबिक, 
सामान्य समय में रोजाना करीब 125 
मालवाहक जहाज गुजरते थे, जबकि 
सोमवार को केवल चार ऐसे जहाजों 
ने मार्ग पार किया। इससे वैश्विक 
ऊर्जा आपूर्ति और तेल कीमतों को 
लेकर चिंता बढ़ी है।

ट्रम्प ने होर्मुज सुरक्षा का खर्च मांगा पनीर, पपीते, चिकन और पैटीज के नमूने जांच के लिए भेजेसख्ती

जिला अदालत ने 60 वर्षीय महिला 
से दुष्कर्म और हत्या के मामले में 
मोनू कुमार को उम्रकैद की सजा 
सुनाई है। यह तीसरा मामला है, 
जिसमें मोनू को दोषी ठहराया गया 
है। फरवरी 2024 में मलोया वन 
क्षेत्र के पास महिला के साथ दुष्कर्म 
के बाद उसकी हत्या कर दी गई 
थी। आरोपी महिला का मोबाइल 
फोन भी अपने साथ ले गया था।
   पुलिस ने 100 से अधिक संदिग्धों 
के डीएनए नमूने लिए थे। मोनू का 
डीएनए वर्ष 2010 में हुई एमबीए 
छात्रा की हत्या के बाद सुरक्षित रखे 
गए नमूने से मेल खा गया। इसके बाद 
पुलिस आरोपी तक पहुंची और उसे 
मई 2024 में गिरफ्तार किया। मोनू 
को एमबीए छात्रा और 40 वर्षीय 
महिला से जुड़े दो अन्य मामलों में भी 
उम्रकैद की सजा सुनाई जा चुकी है।

तीसरे दुष्कर्म-हत्याकांड में 
भी मोनू कुमार को उम्रकैद


